
Lénda: Rekomandim pér analizimin e rastit té punonjésve té Policisé Bashkiake
Tirané té cilét kané kyer veprime me shtetasin H.Sh. né datén 21.05.2020.

POLICISE BASHKIAKE
KRYEINSPEKTORIT
Tirané

Pér dijeni: KRYETARIT TE BASHKISE
Tirané

Té nderuar,

Me shkresén nr. K2/122-9 prot., daté 06.11.2021 ju kemi véné né dijeni se institucioni i
Avokatit t& Popullit ka regjistruar me nismén e vet rastin e béré publik né media né datén
25.05.2020, njé video me titull: “Policia Bashkiake dhunon t€ riun rom qé mbledh
kanace”, e publikuar nga kreu 1 Forumit Rinor t€ Partis€ Demokratike, Belind Kélligi.
Sipas mediave, né videon e publikuar nga Kélligi shihet qé punonjés té Policisé Bashkiake
kané kapur njé qytetar, i cili po mblidhte mbetje té riciklueshme dhe né momentin gé
tentojné ta fusin né automjet, e dhunojné até.

Nga pamjet e shfaqura né kété video duket se nga automjeti i Policisé Bashkiake zbret apo
tenton té iké njé person dhe pasi ai del nga makina por i kapur prej krahu nga njé punonjés
policie, pengohet né njé bicikleté/karrocé gé ishte aty prané dhe rrézohet né trotuar. Nga
pamjet si dhe objektet e mjetet gé jané prané vendit té ngjarjes, kuptohet se i riu duhet té
keté géné duke mbledhur mbetje té riciklueshme prané koshave té grumbullimit té
mbetjeve urbane, sepse aty prané pérvec tre koshave pér grumbullimin e mbetjeve urbane,
ndodhet edhe njé bicikleté/karrocé e mbushur me mbetje té riciklueshme. Gjithashtu,
dégjohet gé i riu bértet ndoshta me géllim qé policét ta 1€né té liré.

Né bazé té kérkesés toné, ju me shkresén nr. 16970/1 prot., daté 17.06.2020, ndérmijet té
tjerave na informuat se, shérbimet e Policisé Bashkiake, né datén 21.05.2020, rreth orés
22:30, kané gené duke patrulluar né rrugén “Tre Déshmorét”, Tirané, ku kané konstatuar
njé person i cili po mblidhte mbetje té riciklueshme né kontenierét e Bashkisé Tirané, né
kund€rshtim me nenin 2 t& ligjit nr. 8094, daté 21.03.1996 “Pér largimin publik té
mbeturinave”, sipas té cilit, té gjitha llojet e mbetjeve, sipas pércaktimit té béré né kété
ligj, pas dorézimit té tyre jané proné shtetérore. Sipas pérgjigjes tuaj, Ky veprim éshté né
kund@&rshtim edhe me Rregulloren e Brendshme té Bashkisé Tirané “Pér administrimin ¢
mbetjeve urbane dhe pastrimin e gytetit”, respektivisht nenin 5, pikat 28 dhe 29, ku
pércaktohet statusi i pronésisé sé kétyre mbetjeve si dhe domosdoshméria e mbrojtjes sé
shéndetit publik nga kegpérdorimi i tyre. Gjithashtu né nenin 50, pika 168 té késaj
rregulloreje parashikohet se, éshté e ndaluar nga qytetarét dhe ¢do person i paautorizuar
té kryejé cdo lloj seleksionimi manual t¢ mbetjeve té dorézuara brenda kontenieréve,
kérkim apo marrje t€ mbetjeve té dorézuara né kontenier ose prané impianteve té
rikuperimit dhe pérpunimit final.

Pérveg sa mé sipér, ju na informuat se gjaté komunikimit me personin né fjalé, shérbimet
e Policisé Bashkiake e kané pasur t€ pamundur ushtrimin e detyrés, ky shtetas ishte nén
efektin e alkoolit dhe nuk pranonte té identifikohej. Né kéto momente jané afruar disa
gytetaré gé po véshtirésonin akoma mé shumé kryerjen e detyrés nga punonjésit e Policisé
Bashkiake. Duke paré gjendjen e rénduar, si pasojé e konsumimit té alkoolit, personi éshté
ulur né ndenjésen mbrapa té makinés, pér t’u getésuar. Kur personit i éshté kérkuar pérséri
identifikimi, ai éshté frikésuar dhe ka tentuar té largohej, ku gjaté daljes nga makina éshté
penguar tek bicikleta e tij. Duke paré situatén e rénduar psikologjike té personit, ndaj tij
éshté béré késhillimi me géllim gé té mos e pérsérisé mé shkeljen e béré, né té kundért do
té merren masa sipas legjislacionit né fugi.

Ndérkohé na informuat se shérbimet e Policisé Bashkiake nuk kané ushtruar dhuné ndaj
shtetasit né fjalé qé sipas jush éshté i paidentifikuar.

Pér ta plotésuar hetimin administrativ té kétij rasti nga ana joné u thirrén dhe pyetén té dy
punonjésit e Policisé Bashkiake, Ergys Shtishi dhe Renato Pepa, té cilét kishin konstatuar
shtetasin H.Sh. duke mbledhur mbetje té riciklueshme né kontenierét e mbetjeve urbane.
Ata ndérmjet té tjerave deklaruan se pér shkak té situatés sé krijuar né mbrémjen e datés
25.05.2020 nuk Kishin kryer procedurat ligjore pér shogérimin e personit né
Komisariatin e Policisé né zonés dhe bllokimin e karrocés/bicikletés dhe té mbetjeve
urbane.

Pérvec videos sé pérmendur mé sipér, né njé video tjetér té publikuar né media né datén
27.05.2020 éshté dhéné njé intervisté e béré me shtetasin rom H.Sh. me té cilin ka ndodhur
ngjarja né fjalé. Gjaté intervistés, ai ka deklaruar se ka gené sé bashku me bashkéshorten
duke mbledhur mbetje té riciklueshme dhe se éshté dhunuar nga punonjésit e Policisé
Bashkiake dhe se pér kété veprim té kundérligjshém té tyre ai ka béré kallézim né
Komisariatin e Policisé nr. 6 Tirang, né territorin e té cilit ka ndodhur kjo ngjarje.



Pér té sgaruar kété fakt, ne i kérkuam shpjegime Komisariatit té Policisé nr. 6 Tirané nése
ky shtetas i komunitetit rom ka béré kallézim né kété organ ndaj punonjésve té Policisé
Bashkiake pér dhunén e ushtruar ndaj tij dhe nése po, ¢faré veprimesh procedurale jané
kryer lidhur me kallézimin e béré.

Komisariati i Policisé nr. 6 Tirané me shkresén nr. 4547/1 prot., daté 07.10.2020, na
informoi se né datén 26.05.2020 éshté paraqgitur shtetasi H.Sh., té cilit i éshté marré
kallézimi dhe éshté pajisur me vendim pér kryerjen e ekzaminimit mjekoligjor. Materialet
e administruara i jané referuar Prokurorisé prané Gjykatés sé Shkallés sé Paré Tirané me
shkresén nr. 3897 prot., daté 29.05.2020.

Né vijim té ndjekjes sé kétij rasti i kemi kérkuar né ményré té pérséritur Prokurorisé prané
Gjykatés sé Shkallés sé Paré Tirané dérgimin e njé informacioni lidhur me veprimet
procedurale gé jané kryer nga ky organ pér kallézimin e shtetasit H.Sh., i cili éshté referuar
nga Komisariati i Policisé nr. 6 Tirané me shkresén e cituar mé sipér.

Prokuroria prané Gjykatés sé Shkallés sé Paré Tirané me shkresén nr. 3228/1 prot., daté
10.03.2022, na vuri né dijeni se né kété organ éshté regjistruar kallézimi penal nr. 6569, i
vitit 2020, pér veprén penale démtime té tjera me dashje, parashikuar nga neni 90 i Kodit
Penal, referuar nga Komisariati i Policisé nr. 6 Tirang, pér té cilin éshté vendosur
mosfillimi né datén 16.06.2020. Bashkélidhur me pérgjigjen organi i prokurorisé na
dérgoi edhe kopjen e vendimit t& mosfillimit té procedimit penal si dhe té& vendimit penal
nr. 1434 akti, daté 07.10.2020 té Gjykatés sé Rrethit Gjygésor Tirané, pér mos pranimin
e ankimit té shtetasit H.Sh. kundér vendimit t¢ mos fillimit té procedimit penal nr. 6569
té vitit 2020.

Nga pérmbajtja e dy vendimeve té cituara mé sipér rezulton se nga policia gjyqgésore pasi
éshté marré kallézimi penal shtetasit H.Sh., i éshté dhéné vendimi pér kryerjen e
ekspertimit mjekoligjor. Nga akti i ekspertimit mjekoligjor nr. 480, daté 10.06.2020, kryer
nga ekspertja mjekoligjore Vjola Fera éshté arritur né konkluzionin se: “Né trupin e
shtetasit H.Sh. nuk u konstatuan démtime trupore”. Nga analizimi i provave té
administruara gjaté fazés sé verifikimeve organi i prokurorisé ka arritur né konkluzionin
se ka shkage ligjore gé nuk lejojné fillimin e ndjekjes penale, pasi né rastin konkret fakti
i kallézuar nuk ekziston. Né pérfundim organi i prokurorisé me vendimin e datés
15.06.2020 ka vendosur mosfillimin e procedimit penal pér kallézimin nr. 6569, té vitit
2020.

Ky vendim i éshté njoftuar kallézuesit H.Sh., i cili ka béré ankesé né Gjykatén e Rrethit
Gjygésor Tirané ndaj vendimit té datés 15.06.2020 té Prokurorisé prané Gjykatés sé
Shkallés sé Paré Tirané pér mosfillimin e procedimit penal pér kallézimin nr. 6569, té vitit
2020. Gjykata me vendimin nr. 1434 Regj. Them., daté 07.10.2020, ka vendosur rrézimin
e kérkesés sé shtetasit H.Sh. pér prishjen e vendimit té Prokurorisé prané Gjykatés sé
Shkallés sé Paré Tirané pér mosfillimin e procedimit penal nr. 6569, té vitit 2020 dhe



vijimin e hetimeve. Ky vendim ka marré formé té preré né datén 06.11.2020, pasi nuk
éshté ankimuar.

Sqgarojmé se referuar akteve normative né fugi, vendimet e organeve té prokurorisé dhe
gjykatés jané jashté juridiksionit té institucionit t&¢ Avokatit t¢ Popullit dhe se ndaj tyre
palét né proces kané té drejté gé té béjné ankim né gjykatat mé té larta né hierarki. Né kété
kuadér, né rastin konkret objekt i hetimit toné administrativ nuk éshté analiza dhe baza
ligjore e vendimeve té prokurorisé e gjykatés té marra lidhur me kallézimin e béré nga
shtetasi H.Sh., por do té ndalemi tek njé fenomen gé né vlerésimin toné éshté i pérséritur
né veprimtariné e Policisé Bashkiake. Ky fenomen shgetésues éshté konstatuar dhe béré
prezent nga institucioni i Avokatit té Popullit né disa raste té trajtuara edhe mé paré dhe
lidhet me mos kryerjen e detyrés konform akteve normative né fuqi gé rregullojné
veprimtariné e Policisé Bashkiake. Konkretisht evidentohet mos kryerje e disa
procedurave dhe pérpilimi i dokumentacionit né rastet kur nga punonjésit e Policisé
Bashkiake konstatohen apo kapen shtetas duke shkelur aktet normative né fuqi, si
mbledhje dhe marrje e mbetjeve té riciklueshme né kontenierét e grumbullimit té mbetjeve
urbane, tregtim produktesh né vendet e ndaluara, etj.

Gjateé trajtimit té rasteve té ngjashme me rastin né fjalé, ju na keni informuar se, megénése
sipas nenit 2 t€ ligjit nr. 8094, daté 21.03.1996 “Pér largimin publik t€ mbeturinave”, té
gjitha llojet e mbeturinave, pas dorézimit t€ tyre jané proné shtetérore, “marrja” e tyre nga
kontenierét éshté vepér penale dhe konkretisht “Vjedhje”, e parashikuar nga neni 134 i
Kodit Penal, pavarésisht vlerés gé kané.

Duke iu referuar nenit 10 té€ ligjit nr. 8224, daté 15.5.1997 pér “Organizimin dhe
funksionimin e Policisé té Bashkisé dhe t¢ Komunés” ku parashikohet se: “Kur gjaté
kryerjes sé shérbimit konstatohen elemente té veprave penale, punonjésit e policisé sé
bashkisé dhe té komunés, né pérputhje me dispozitat e Kodit té Procedurés Penale marrin
masa pér shogérimin e autoréve né komisariatin e policisé, ruajné vendin e ngjarjes,
fiksojné déshmitarét dhe ruajné provat deri né ardhjen e policisé gjygésore”’, konstatojmé
se sjellja e dy punonjésve té Policisé Bashkiake Ergys Shtishi dhe Renato Pepa nuk éshté
né pérputhje me ligjin e referuar mé sipér, si dhe me dispozitat e Kodit té& Procedurés
Penale pér ruajtjen e vendit té ngjarjes, fiksimin e déshmitaréve dhe ruajtjen e provave
deri né ardhjen e policisé gjygésore, etj. Ata nuk kané zbatuar detyrimin ligjor té citur mé
lart pér té marré masa pér shogérimin e autoréve né komisariatin e policisé, ruajtjen e
vendit té ngjarjes, fiksimin e déshmitaréve dhe ruajtjen e provave deri né ardhjen e policisé
gjyqésore, sekuestrimin e karrocés/bigikletés dhe té mbetjeve urbane.

Argumentimi i béré nga ana juaj né pérgjigjen e dérguar institucionit toné, se shérbimet e
Policisé Bashkiake e kané pasur té pamundur ushtrimin e detyrés, éshté i pabazuar né ligj.
Cmojmé se éshté i papranueshém justifikimi se personi né fjalé ishte nén efektin e alkoolit
dhe nuk pranonte té identifikohej, se né kéto momente jané afruar disa gytetaré gé po
véshtirésonin akoma mé shumé kryerjen e detyrés etj. Po ashtu, i pajustifikuar éshté edhe
fakti se punonjésit e Policisé Bashkiake duke paré gjendjen psikologjike té rénduar té

personit, si pasojé e konsumimit té alkoolit, e kané késhilluar me géllim gé té mos e
pérsérisé meé shkeljen e béré, né té kundért do té merren masa sipas legjislacionit né fugi.

Ky qgéndrim i punonjésve té Policisé Bashkiake nuk gjen mbéshtetje as edhe né
“Rregulloren e brendshme "tip" t& Policisé Bashkiake e t¢ Komunés”, miratuar me
Urdhrin e pérbashkét nr.1 daté 17.04.2003 té Ministrit té Pushtetit Vendor dhe
Decentralizimit dhe té Ministrit t¢ Rendit Publik, neni 14/9, ku pércaktohet se:

“Punonjésit e Policisé Bashkiake e t&¢ Komunés kané atributet e oficerit e té agjentit té
policisé gjygésore vetém né pérputhje me Kodin e Procedurés Penale, té ligjit pérkatés e
sipas udhézimit nga organet kompetente”.

Duke iu referuar akteve normative gé rregullojné veprimtariné e Policisé Bashkiake, nése
veprimet e punonjésve jané kryer né pérputhje me ligjin sa i pérket rastit objekt hetimi
administrativ, vlerésojmeé se:

1. N€ bazé t€ nenit 8/2 e 5 té ligjit nr. 8224, dat€ 15.05.1997 “Pér Policiné Bashkiake dhe
té Komunés”, 1 ndryshuar, dhe nenit 13, pikat 2 e 5 té “Rregulloren sé¢ Brendshme "tip" té
Policisé Bashkiake e t€ Komunés”, miratuar me Urdhrin e pérbashkét nr.1 daté 17.04.2003
té Ministrit té Pushtetit Vendor dhe Decentralizimit dhe t€ Ministrit t& Rendit Publik,
Policia Bashkiake ka pér detyré:

a - ruajtjen e pasurisé sé bashkisé dhe atyre gé administrohen prej saj;

b - té konstatojé e parandalojé ndotjet né mjedis.

2. Né bazé té nenit 2 t& ligjit nr. 8094, dat€ 21.03.1996 “Pér largimin publik té
mbeturinave” dhe nenit 5, pika 29 té Rregullores sé Bashkisé Tirané “Pér administrimin e
mbetjeve urbane dhe pastrimin e qytetit”, miratuar me Vendimin nr.1, daté 05.02.2007, té
Késhillit Bashkiak, té gjitha llojet e mbetjeve, sipas pércaktimit té béré né kété rregullore,
pas dorézimit té tyre:

a - jané proné shtetérore;

b - ndalohet seleksionimi e marrja e tyre nga gytetarét dhe nga ¢do person i

paautorizuar, pasi ato hidhen né kontenieré.

3. Sipas nenit 11, pika 1, gérma “m”, t€ Vendimit té Ké&shillit Bashkiak (VKB) Tirané nr.
156, daté 21.12.2018 “Pér pércaktimin e disa kundérvajtjeve administrative dhe
sanksionet gé vendosen pér to né territorin e Bashkisé Tirané pér ag sa nuk pérbén vepér
penale, pérbén kundérvajtje administrative né fushén e mjedisit “Kryerja e seleksionimit
manual, kérkimi apo marrja e mbetjeve té dorézuara né kontenieré, etj. nga persona té
paautorizuar’”.

Theksojmé se, né kundérshtim me géndrimin dhe vlerésimin tuaj té cituar mé sipér, ne
¢cmojmé se, “Kryerja e seleksionimit manual, kérkimi apo marrja e mbetjeve té dorézuara
né kontenieré, etj. nga persona té paautorizuar”’, pérbén kundérvajtje administrative né
fushén e mjedisit dhe jo vepér penale “Vjedhje”, parashikuar nga neni 134 i Kodit Penal.

4. Sipas nenit 2, pika 1 dhe nenit 31 té€ VKB Tirané nr. 156, Policia Bashkiake éshté njéra
prej strukturave konstatuese té kundérvajtjeve administrative té parashikuara né kété akt
dhe zbatuese e tij.



Mé konkretisht, sipas nenit 21, pikat 1 e 2 t¢ VKB Tirané:
» Strukturat konstatuese jané pérgjegjése pér konstatimin dhe shqyrtimin e té gjitha
kundérvajtjeve té parashikuara né kété vendim, si dhe té c¢do shkelje tjetér té
pércaktuar nga KB i Tiranés apo Kryetari i Bashkisé sé Tiranés;

» Kundérvajtjet administrative, sipas kétij vendimi, konstatohen dhe shqyrtohen
gjaté veprimtarisé rutiné té ushtrimit té veprimtarisé sé tyre ose sipas sinjalizimeve
apo ankimeve té individéve dhe qytetaréve té ndryshém.

Sipas nenit 27 té VKB Tirané nr. 156, kur struktura konstatuese krijon dyshimin e
arsyeshém se njé veprim apo mosveprim i njé personi fizik ose juridik, pérbén kundérvajtje
administrative, konstatimi dhe shqyrtimi i sé cilés nuk éshté né kompetencén e saj dhe se
nga ai veprim mund té shkaktohet njé dém i pariparueshém dhe me pasoja té rénda ndaj
interesit publik apo paléve té treta, pér jetén apo shéndetin e njérézve, kafshéve apo pér
mjedisin, punonjési i strukturés konstatuese ka té drejté té marré masa pér ndérprerjen e
menjéhershme té veprimeve té kundérvajtésit dhe té njoftojé organin pérkatés pér shkeljen
e konstatuar.

Ndérsa, sipas nenit 14 t€ VKB Tirané, pérve¢ sanksionit administrativ té vendosur nga
strukturat konstatuese pér secilén nga kundérvajtjet e parashikuara né kété vendim,
kundérvajtésit i nénshtrohen edhe konfiskimit té sendeve/mallrave gé kané shérbyer apo
ishin caktuar pér té shérbyer si mjete pér kryerjen e kundérvajtjes administrative té
parashikuara né kété vendim.

Pérve¢ sa mé sipér, me géllim pérmirésimin e bashképunimit ndérinstitucional, pér
parandalimin e ndotjes sé mjedisit, né fushén e mbledhjeve dhe pérpunimit té mbetjeve té
riciklueshme, etj., Bashkia Tirané sé bashku me Drejtoriné Vendore té Policisé Tirané,
Drejtoriné Rajonale té Hetimit Tatimor Tirané, Drejtoriné Rajonale té Mjedisit Tirané dhe
Inspektoriatin Shtetéror té Mjedisit, Pyjeve dhe Ujérave, mé daté 31.01.2017, kané
nénshkruar Planin e Pérbashkét “Pér parandalimin e ndotjes sé mjedisit, identifikimin dhe
goditjen e aktivitetit té paligjshém, té ushtruar nga individé apo subjekte private, né fushén
e mbledhjes, pérpunimit té materialeve té riciklueshme, né territorin e Bashkisé Tirané”.

Referuar pércaktimeve té béra né kété Plan té Pérbashkét, Policia Bashkiake Tirané, éshté
pércaktuar pérgjegjése vec té tjerash té organizojé kontrolle té territorit, pér identifikimin,
kapjen né flagrancé té personave, gé démtojné, apo vjedhin kontenierét, mbetjet e
riciklueshme gé ndodhen né to, duke marré masa administrative me gjobé, bllokime té
materialeve, si dhe pér rastet e pérséritura, t& béhen kallézime penale, prané
Komisariateve té Policisé, pér veprat penale té konstatuara. Gjithashtu sipas kétij plani,
Policia Bashkiake ka detyrimin té bashképunojé me Drejtoriné e Pérgjithshme té Punéve
Publike, Drejtoriné Nr. 1, Nr. 2, té Punétoréve té Qytetit, Agjenciné e Pargeve dhe
Rekreacionit, Drejtoriné e Pastrimit té qytetit, struktura té cilat do té vendosin né
dispozicion mjete e punonjés, pér transportimin né landfill té materialeve té riciklueshme
gé do té bllokohen.

Ndérkohé, vlen té pérmendet fakti se né Urdhrin nr. 22864, daté 08.06.2017, té Kryetarit
té Bashkisé Tirané, “Pér marrjen e masave dhe parandalimin e ndotjes sé mjedisit, nga
individé apo subjekte private gé ushtrojné aktivitet té paligjshém né fushén e mbledhjes,
transportit dhe grumbullimit t¢ mbeturinave apo materialeve té riciklueshme, qé
rrezikojné shéndetin e njerézve” parashikohet shprehimisht pér: “1. Identifikimin dhe

kontrollin nga ana e Policisé Bashkiake té ¢do individi apo subjekti privat gé ushtron
aktivitetin né ményré té paautorizuar dhe né kundérshtim me aktet ligjore e nénligjore, né
fushén e mbledhjes, transportit dhe grumbullimit t&¢ mbeturinave, duke sjelle pasoja né
ndotjen e mjedisit urban dhe shéndetit té€ njerézve. 2. Policia Bashkiake merr masa té
menjéheréshme pér bllokimin dhe sekuestrimin e materialeve/mbetjeve té riciklueshme gé
sipas legjislacionit né fuqi pérbéjné pasuri shtetérore dhe gé jané pérvetésuar né ményré
té kundérligjshme nga persona fiziké dhe juridiké, té cilét nuk disponojné
dokumentacionin e duhur ligjor té Iéshuar nga autoritetet pérkatése. 3. Policia Bashkiake,
né pérmbushje té detyrave té saj funksionale, mbéshtet institucionet e tjera shtetérore, kur
nga ana e tyre i kérkohet marrja e masave pér ndérprerjen e paligjshmérisé ndaj
subjekteve qé ushtrojné veprimtariné e tyre né fushén e mbledhjes, transportit dhe

grumbullimit /& mbeturinave/materialeve té riciklueshme.......”.

Nga analizimi i akteve normative té referuara mé sipér rezulton se, Policia Bashkiake
Tirané éshté pérgjegjése dhe ka kompetencé né kontrollin e territorit, si dhe ndalimin e
personave gé marrin mbetje urbane nga kontenierg, apo i transportojné ato me mjete té
ndryshme transporti. Por né té gjitha rastet ajo duhet té respektojé procedurat ligjore,
duke i trajtuar kéto raste si kundérvajtje administrative, té ndalojé shtetasit e kapur né
flagrancé sé bashku me mbetjet dhe mjetet e pérdorura, té njoftojé Agjenciné e
Mbrojtjes sé Konsumatorit prané Bashkisé Tirané dhe té bashképunojé pér té ndjekur
procedurat administrative (sanksionet dhe aktet administrative) si dhe kryerjen e
veprimeve pérkatése, si pérpilimi i aktit té konstatimit, procesverbalit pér kundérvajtjen
administrative, ku sanksionohet edhe masa e gjobés, si dhe procesverbalit té€ konfiskimit
té sendeve/mallrave gé kané shérbyer apo ishin caktuar pér té shérbyer si mjete pér
kryerjen e kundérvajtjes administrative té parashikuar né kété vendim.

Vlerésojmé té arsyeshme qé té risjellim né vémendje se, mos kryerja e veprimeve dhe
procedurave té parashikuara né aktet normative ligjore e nénligjore té cituara mé sipér nga
punonjésit e Policisé Bashkiake, si pér rastin né shqyrtim ashtu edhe né disa raste té tjera
me kété problematiké té ndjekura nga institucioni i Avokatit té& Popullit, pérbén mos
pérmbushje té detyrimeve ligjore. Ndérkohé ¢cmojmé, se ky géndrim Ié shteg dhe krijon
premisa pér abuzime né detyré nga punonjésit e policisé lidhur me fatin e mbetjeve té
riciklueshme dhe té& mjeteve té marra/bllokuara shtetasve né kéto raste. Pérpilimi/mbajtja
e procesverbalit pérkatés pér ¢cdo send té bllokuar apo sekuestruar nga punonjésit e
strukturave shtetérore, qofté ai edhe pa zot/pronar, éshté detyrim ligjor qé duhet zbatuar
né cdo rast dhe rrethané. Né rastet kur njihet personi gé i posedon ato, qofté ai i ligjshém
ose jo, atij i jepet njé kopje e procesverbalit té bllokimit apo sekuestrimit té tyre. Sjellim
né vémendje se aktet normative qé rregullojné veprimtariné e Policisé Bashkiake nuk
parashikojné té drejtén e punonjésve té kétij organi gé té mos zbatojné detyrimet ligjore
né rastet ku personi né fjalé éshté né gjendje té& dehur nga pérdorimi i alkoolit, éshté né
kushtet e efekteve té pérdorimit té Iéndéve narkotike apo kur né vendngjarje grumbullohen
persona té tjeré gé e béjné té véshtiré ushtrimin e detyrés. Né kéto raste, kur punonjésve
té Policisé Bashkiake u krijohen véshtirési té tilla, pér té béré t¢ mundur pérmbushjen e
detyrés, ata duhet té kérkojné ndihmén e kolegéve, si dhe té strukturave té Policisé sé
Shtetit, por kurrsesi té heqin doré prej saj.

Mbajtja e procesverbaleve pér bllokimin/sekuestrimin e sendeve qytetaréve né ato raste
kur ata shkelin aktet normative ligjore e nénligjore né fuqi, pérvec se pérbén njé detyrim

ligjor éshté njé akt me vleré juridike né favor té tyre. Pér kété arsye ata jané mé té
interesuar pér pérpilimin dhe posedimin e kétij akti me qéllim gé sendet e
bllokuara/sekuestruara t&¢ mos humbasin, vidhen apo démtohen, sikurse ka ndodhur né
ndonjé rast, gjaté procesit té bllokimit/sekuestrimit, transportit ose gjaté periudhés sé
ruajtjes sé tyre né ambientet e Policisé Bashkiake. Pér rrjedhojé, nuk ka asnjé lloj arsye
gé pronarét ose poseduesit e tyre té refuzojné nénshkrimin e kétij dokumenti me vleré
juridike. N& vijim té késaj logjike, gmojmé se ushtrimi i kontrollit nga strukturat drejtuese
té Policisé Bashkiake ndaj punonjésve té tyre lidhur me korrektesén, saktésiné dhe cilésiné
e pérpilimit té Kkétij dokumenti éshté i domosdoshém. Ky veprim do té sjell
domosdoshmérisht rritjen e cilésisé sé shérbimit té Policisé Bashkiake dhe do té ndikojé
drejtpérdrejté né rritjen e besimit té publikut tek ky organ.

NEé rastin né fjalé nga punonjésit e Policisé Bashkiake nuk éshté béré as njoftimi/raportimi
né organet e Policisé sé Shtetit pér shtetasin H.Sh., sikurse parashikohet né nenin 23/1 té
Rregullores sé cituar mé sipér. Gjithashtu ne vlerésojmé se kryerja e veprimeve té tilla
nga punonjésit e Policisé Bashkiake, té cilat jané né kundérshtim té ploté dhe té hapur me
ligjin, cénojné réndé autoritetin dhe besimin publik té Policisé Bashkiake.

Ndérkohé konstatojmé me shgetésim géndrimin indiferent dhe mos reagimin e strukturave
drejtuese té Policisé Bashkiake Tirané ndaj shkeljeve ligjore té kryera me mosveprime
nga punonjésit e kétij organi, Ergys Shtishi dhe Renato Pepa, né rastin e shtetasit H.Sh..
Ky géndrim nuk i shérben aspak edukimit profesional té punonjésve té kétij organi si dhe
pérmirésimit té sjelljes dhe rritjes sé pérformacés sé tyre né pérmbushjen e detyrave dhe
misionit ligjor té késaj strukture.

Nga ana tjetér, vlerésojmé se veprimet e kryera nga shtetasi H.Sh., ndoshta né padijeni té
ploté nga ana e tij si veprime té kundérligjshme, jané kryer pér shkak té pamundésisé pér
té siguruar té ardhura té mjaftueshme té nevojshme pér jetesén e familjes sé tij. Né kushtet
e varférisé dhe té ardhurave té pakéta financiare, njé nga aktivitetet me té cilin merren
pjesétarét e komunitetit rom éshté mbledhja e bidonave plastiké, apo e kanageve né vendet
e hedhjes s€ mbeturinave, pér t’1 shitur mé pas né pikat pérkatése t€ grumbullimit té tyre.
Ne ¢mojmé, se mungesa e kushteve minimale té jetesés sé anétaréve té kétij minoriteti
éshté njé problem serioz, jo vetém pér ata veté si individé, por edhe pér ményrén e ofruar
nga shteti dhe shogéria joné pér integrimin e ploté té Roméve né shogéri. Kjo situaté bén
gé ky minoritet té ndihet i diskriminuar, i pabarabarté me pjesén tjetér té popullsisé dhe
me mungesé shprese pér té ardhmen.

Adresimi i problematikave e zgjidhjes sé tyre pér kété komunitet kérkon koordinim
ndérinstitucional dhe duhet té jeté sa mé gjithépérfshirés dhe i gjithé pranuar pér mbrojtjen
efektive té té drejtave té tij. Ndaj, nga institucionet shtetéroré gendroré dhe né nivel
vendor kérkohet marrja e masave té géndrueshme e mbéshtetése me géllim gé ky
komunitet té jetojé me standardet e pjesés tjetér té popullsisé né vendin toné. Lidhur me
kété problematiké evidente né vendin toné, nga institucioni i Avokatit té Popullit u éshté
rekomanduar né vijimési strukturave shtetérore pérfshirja né programet e formimit



profesional dhe punésimin e pjesétaréve té komunitetit rom si dhe marrja e masave pér
pérmirésimin e kushteve té tyre té jetesés.

Ne ¢mojmé se rasti né fjalé nuk duhet té kalonte pa u trajtuar, analizuar dhe nxjerré
pérgjegjésité konkrete ndaj dy punonjésve té policisé gé i kané kryer ato. Nga ana juaj
duhet té ishte béré verifikimi dhe analizimi i ploté i rrethanave dhe shkageve té ndodhjes
sé késaj ngjarjeje, té nxirreshin pérgjegjésité konkrete dhe detyrat e nevojshme g€ do t’i
shérbenin edukimit profesional té punonjésve té késaj strukture, rritjes sé cilésisé sé
shérbimit ndaj qytetaréve, si dhe té béhej pérgjithésimi i tij me qéllim mos pérséritjen e
rasteve té tilla né té ardhmen. Pér mé tepér gé evidentohet si problematiké e pérséritur dhe
gé nuk éshté adresuar pavarésisht se ka gené objekt i rekomandimeve té méparshme té
institucionit té Avokatit té Popullit.

Pérvec sa mé sipér, konstatojmé se aktet normative gé rregullojné veprimtariné e Policisé
Bashkiake sikurse jané, ligji nr. 8224, daté 15.5.1997 pér “Organizimin dhe funksionimin
e Policisé t€ Bashkis€ dhe t¢ Komunés” dhe “Rregullorja e brendshme "tip" e Policisé€
Bashkiake ¢ t¢ Komunés”, miratuar me Urdhrin ¢ pérbashkét nr.1 daté 17.04.2003 té
Ministrit té Pushtetit Vendor dhe Decentralizimit dhe té Ministrit t¢ Rendit Publik, nuk
jané té pérshtatura me aktet ligjoré té miratuar mé pas dhe kané nevojé pér ndryshime e
pérmirésime. Procesi i pérmirésimit duhet té béhet jo vetém nisur nga ana formale gé ka
té bé&jé me ndryshimin e emértimeve té njésive administrative territoriale né vendin toné,
por edhe nxitur nga fakti gé aktet normative né fugi né té cilat referohet veprimtaria e
késaj strukture té pushtetit vendor, sikurse mund té pérmendim Kodin e Procedurés
Penale, ligjin organik “Pér Policin€ e Shtetit”, etj. kan€ p&suar ndryshime t€ vazhdueshme
duke u pérshtatur me situatén dinamike té ruajtjes sé rendit dhe té sigurisé publike, té
veprimtarisé mé efikase ndaj kriminalitetit, por edhe né kuadér té procesit té integrimit té
vendit toné né strukturat e BE-sé, ku pérafrimi i legjislacionit éshté njé nga prioritetet e
kétij procesi.

Né aktet e reja normative té cilat duhet té jené bashkékohore dhe fryt i pérvojave mé té
mira té strukturave homologe europiane, duke pércaktuar sakté objektin e veprimtarisé
dhe detyrat funksionale, té vlerésohet shmangia e mbivendosjes sé kompetencave té
Policisé Bashkiake me Policiné e Shtetit dhe strukturat e tjera shtetérore, ményrat dhe
format e bashképunimit me kéto struktura, si dhe té pércaktohen kushtet dhe kriteret e
punésimit né kété organ me qéllim qé€ t’u ofrojé njé shérbim cilésor, dinjitoz dhe me etiké
gytetaréve.

Pér sa mé sipér dhe me géllim parandalimin e rasteve té tilla né té ardhmen, bazuar né
pikén 3 té nenit 63 t€ Kushtetutés ku thuhet se: “Avokati i Popullit ka té drejté té béjé
rekomandime dhe té propozojé masa kur véren shkelje té té drejtave dhe lirive té njeriut
nga administrata publike” dhe né gérmén “b” té nenit 21 té ligjit nr. 8454, daté
04.02.1999, i ndryshuar, ku parashikohet se: “Pas pérfundimit té hetimit, Avokati i
Popullit paraget rekomandime pér vénien né vend té sé drejtés sé shkelur tek organi
administrativ, qé, sipas tij ka shkaktuar shkelje té ¢& drejtave dhe lirive”,



REKOMANDOJME:

1. Analizimin e kétij rasti dhe nxjerrjen e pérgjegjésive pérkatése ndaj punonjésve té
Policisé Bashkiake, Ergys Shtishi dhe Renato Pepa.

2. Marrjen e masave té nevojshme pér trajnimin e vazhdueshém té punonjésve té Policisé
Bashkiake Tirané me qéllim njohjen dhe respektimin e akteve normative né fuqgi gé
rregullojné veprimtariné e kétij organi gjaté kryerjes sé detyrave dhe pér respektimin e té
drejtave ligjore té shtetasve.

3. Zbatimin me korrektesé té dispozitave ligjore lidhur me veprimet gé duhet té kryejné
punonjésit e Policisé Bashkiake né rastet kur konstatojné persona gé mbledhin mbetje té
riciklueshme nga kontenierét e grumbullimit té tyre, si dhe mbajtjen, hartimin e
procesverbalit né té gjitha rastet e bllokimit/sekuestrimit té sendeve dhe dhénien e kopjes
sé tij poseduesve té tyre.

4. Marrjen e masave té nevojshme pér pérgjithésimin e kétij rasti né efektivin e Policisé
Bashkiake Tirané me géllim gé raste té tilla t€ mos pérsériten né té ardhmen.

5. Marrjen e masave té nevojshme me géllim informimin e shtetasve duke vendosur tabela
prané kontenieréve té depozitimit t& mbeturinave me mbishkrimin se ato jané proné
shtetérore dhe marrja e tyre, pavarésisht vlerés gé kané, éshté e dénueshme
administrativisht.

6. Marrjen e masave té nevojshme duke nxitur strukturat kompetente pér inicimin ligjor
pér té béré t& mundur ndryshimin dhe pérmirésimin e akteve normative gé rregullojné
veprimtariné e Policisé Bashkiake, si té ligjit nr. 8224, daté 15.05.1997 pér “Organizimin
dhe funksionimin e Policisé té€ Bashkisé¢ dhe t€ Komunés” dhe t€ “Rregulloren e
brendshme "tip" t€ Policis€ Bashkiake e t& Komunés”, miratuar me Urdhrin e pérbashkét
nr.1 daté 17.04.2003 t& Ministrit t& Pushtetit Vendor dhe Decentralizimit dhe té Ministrit
té Rendit Publik.

Pér géndrimin gé do té mbani dhe masat gé do té€ merrni né zbatim té kétij rekomandimi,
lutemi té na ktheni pérgjigje brenda afatit ligjor prej 30 ditésh té parashikuar né nenin 22

té ligjit “Pér Avokatin e Popullit”.

Duke besuar né mirékuptimin dhe bashképunimin tuaj,

AVOKATI | POPULLIT
Erinda Ballanca

